
Ons handelaars wat die afgelope 31 jaar met ons
sake doen, sal weet dat die maatskappy wat nou
as Prodist bekend staan, as ‘n onderdele-afdeling
in Falcon begin het. Dit was eers as Falcon Agri-
Parts bekend, het toe Kramp geword, en is later
na Partmaster en toe Partrite verander voor dit
Prodist geword het. In Februarie 2002 is Falcon
aan my en Hans (my vennoot) verkoop, en ons het
‘n ooreenkoms met Kramp ten opsigte van Falcon-
onderdele aangegaan.

Oor die afgelope paar jaar het die sake-omgewing
en mark dramaties verander en daar is nou talle
maatskappye wat Falcon-roof-/vervangingsonderdele
probeer verkoop. Dit plaas ons klante in ‘n riskante
posisie, want in baie gevalle is hierdie onderdele
substandaard, wat gevolglik die geldigheid van die
Falcon-waarborg raak, én hulle is moontlik ook onveilig.

Gebaseer op die terugvoer wat ons van ons
handelaars regoor die land ontvang, glo ons dat ons
geen ander keuse het as om die verspreiding van
alle Falcon-onderdele na Falcon terug te bring nie.
Volgens ons ooreenkoms met Prodist het ons hulle 6
maande kennis van ons voorneme daartoe gegee. Die
ingangsdatum waarop Falcon hulle eie onderdele aan
al ons handelaars sal begin versprei, is 1 Maart 2017.

Dit sal ‘n positiewe stap vir al ons handelaars, en
uiteindelik ons eindgebruikers wees. Ons vertrou
dat ons mededingende pryse tesame met flink en

doeltreffende diens sal kan bied. Ons beoog om
te alle tye al ons vinnig-verkopende slytonderdele
in voorraad te hé, en ons weet dat ons oor die
personeel met die nodige kennis en kundigheid sal
beskik om dit te rugsteun. Ons hanteer die Amazone-
onderdele sedert 1 Januarie vanjaar en het tot
dusver uitstekende terugvoer van al ons handelaars
ontvang. Verdere kommunikasie in hierdie verband
sal volg mettertyd.

Ten spyte van ‘n werklik strawwe 18 maande gaan
ons voort met ons fokus op die advertering en
bemarking van ons produkte, sowel as opleiding,
opleiding, opleiding!

Sowel die Falcon- as Amazone-reekse is volledig
by vanjaar se NAMPO - ons 21ste NAMPO -
verteenwoordig. Ons pas-bekendgestelde implemente
is goed ontvang en ons was verras deur en beindruk
met die opkoms en positiewe gesindheid van almal
wat die skou bygewoon het.

Agri Mega Week 2016 - Bredasdorp

Dit voorspel beslis goeie dinge vir die komende
seisoen en ons hou aan bid dat die reén op die regte
tyd en in die regte hoeveelhede sal val.

Ek was pas by Agri Mega Week in Bredasdorp, waar ons
ons implemente ten toon gestel en al ons handelaars in
die Kaapse streek verteenwoordig het. Die skou was
goed georganiseer, die weer was goed, al die groot
vervaardigers en invoerders van al die handelsmerke
was daar, en tog is die skou na my mening swak
ondersteun. Op ‘n positiewe noot is ons uiters dankbaar
vir die bielie-oeste in die Wes-/Suidelike Kaap, en soos
ek hier sit, lyk dit tans asof daar dalk nog ‘n rekordoes
op die landerye is. Mens kry hoendervleis as jy so deur
al die boerderygebiede reis!

Laastens hoop ons dat die rand ‘n mate van stabiliteit
kan vind so tussen die byna weeklikse hoé en lae punte
deur. Ons wil julle, ons handelaars, ook elkeen bedank
vir julle besigheid, ondersteuning en lojaliteit wat ons
die afgelope 18 maande geniet het. Ons strewe sal
wees om julle in die toekoms ndg beter te dien. Laat
ons positief bly, en positiewe dinge sal gebeur.

As jy enige opmerkings/idees het wat jy met my wil
deel, moet asseblief nie huiwer om my te e-pos of te

skakel nie.

Beste groete

Steve Thurtell
Besturende direkteur

“Sodra jy negatiewe gedagtes met positiewes
vervang, sal jy positiewe resultate begin ondervind.”
— Willie Nelson

“Dink positief is meer as net ‘n slagspreuk. Dit
verander hoe ons optree. En ek glo vas dat wanneer
ek positief is, dit nie net vir my beter maak nie, maar
dit maak ook diegene om my beter.”

— Harvey Mackay

NUWE IMPLEMENTE

Die wéreld is toenemend aan die verander, en dit is
veral waar in die landbouwéreld. Terwyl party boere
steeds te kampe het met die daaglikse uitdagings wat
hulle al dekades lank konfronteer, ondervind ander
algeheel nuwe uitdagings wat nie 20 of selfs drie
jaar gelede bestaan het nie. Regulasies is strenger,
hulpbronne skaarser, die landboubedryf is meer
gekonsolideerd, en die verskeidenheid in toerusting
is baie meer uitgebreid en soms kompleks.

By Falcon kyk ons voortdurend na die uitdagings
waarvoor ons boere te staan kom en na maniere om
dit die hoof te bied met nuwe, vernuwende toerusting
wat in hulle behoeftes voorsien, en teen die mees
bekostigbare pryse. Nuwe produkte in ons plaaslik-
vervaardigde Falcon-reeks sluit Falcon-vleélsnyers
asook ‘n F60/300T-wentelsnyer in. Baie boere het
in die afgelope paar jaar vleélsnyers begin gebruik
weens hulle veelsydigheid en wye verskeidenheid
toepassings, en ons het die behoefte aan ‘n
meer bekostigbare, plaaslik-vervaardigde reeks
vleélsnyers besef. Verder maak die bekendstelling
van ons gesleepte F60/300T-wentelsnyer hierdie
implement nou geskik om groot grasgebiede met ‘n
klein trekker te sny, wat in nog ‘n behoefte voorsien
wat ons in die mark raakgesien het.

Nog ‘n toevoeging tot ons ingevoerde Amazone-
reeks is die nuwe grootte-opsie vir die baie gewilde
ZA-TS-kunsmisstrooier. Die kleiner bak en loonvrag
van die nuwe 3 200 |-model is nou beskikbaar
(naas die 4 200 I-strooier, wat reeds ‘n geruime tyd
beskikbaar is). As een van die grootste Europese
kunsmisstrooiervervaardigers probeer Amazone
altyd om aan boere hoétegnologie-masjinerie vir die
beste resultate te bied.

Die Falcon-vleélsnyers verteenwoordig ‘n reeks
universele implemente vir ‘n wye verskeidenheid
snyaanwendings. Met ‘n groeiende belangstelling in
die gebruik van vleélsnyers vir weidingbobedekking

het ons plaaslik-vervaardigde snyers bekendgestel
wat hierdie taak doeltreffend en koste-effektief
kan verrig met ‘n vinniger omkeertyd en meer
bekostigbare onderdele. Die vleélsnyers is nou
beskikbaar in groottes van 1,5 tot 2,3 m en is geskik
vir trekkers tussen 35 en 60 kW.

Die Falcon F60/300T-wentelsnyer is vir gras- en
bossiesny oor groot gebiede ontwerp. Die snywydte
is 3 m en die snyhoogte 50-350 mm. Omdat hierdie
wentelsnyer ‘n volledig gesleepte model is, kan dit
met trekkers van 35 tot 90 kW gebruik word.

Vanweé die hoogteverstelbaarheid van die snyhoogte
is dit ook ‘n ideale implement vir bossiesnywerk by
lughawens, waar ‘n snyhoogte van nagenoeg 350
mm nodig is om die voélbevolking te beheer. Die lae
profiel maak dit maklik om onder lae bome te sny,
aangesien die skulpkonstruksie 'n gladde dek bied en
die opbou van materiaal verhoed. Die implement is
toegerus met ‘n kettingskerm voor en agter vir veilige
gebruik. Hierdie wentelsnyer strooi die snysels
eweredig oor die volle wydte van die implement en
kan gras tot 1,2 m hoog sny. Dit is toegerus met 'n
verdeelratkas en twee plaaslikvervaardigde F60-
reeks-ratkaste. Die hoékapasiteit-keélratkas verdeel

die krag in wringkragdempende koppelings wat

uitermatige hoé-impak-wringkrag in die tussenasse
verhoed en skok in die tussentransmissiestelsel
absorbeer, en sodoende doeltreffende en doelmatige
sny moontlik maak.

Die F60/300T-wentelsnyer beskik oor twee ronde,
lae-impak-lemskywe.

Die gewilde ZA-TS-kunsmisstrooier is nou beskikbaar
met ‘n kleiner bak en loonvrag van 3 200 ¢ naas die
bestaande 4 200 /-strooier. Die ZA-TS is vir groot
opperviaktes gemaak, met werkswydtes van 18
tot 54 m, en beskik oor ‘n presisiestrooier-eenheid
met ‘n geintegreerde AutoTS-grensstrooitoestel.
Die AutoTS grensstrooifunksies bied ‘n akkurate
trajek van die strooipatroon, met gevolglike optimale
groeitoestande tot reg teen die landerygrens. Die
strooiskywe word hidroulies aangedryf en die
bakvolume is 3 200/4 200 /.

Die ZA-TS Super-onderstel met Cat Il-haakpunte
het ‘n loonvrag van tot 3 200 kg, terwyl die ZA-TS
Ultra (Cat Ill) met ‘n astronomiese 4 500 kg kan spog.
Regulerende elektronika:  1ISOBUS-kommunikasie
via Amatron 3 of enige ander geskikte ISOBUS-
terminale, traplose deelwydte-seksiebeheer
(maks. 128 seksies, terminaal-athanklik) en GPS-
Switch gereed vir geoutomatiseerde deelwydte-
seksiebeheer wanneer dit toegerus is met ‘n Amatron
3-terminaal. ‘n 16-bak mobiele kunsmistoetstoestel
en hidrouliese oprol-seildeksel is ook ingesluit.
Opsionele ekstras is beskikbaar.

Vir meer inligting, of om ‘n demonstrasie te reél, kontak asseblief jou naaste Falcon-streeksverkoopsbestuurder.



AGRITECH - ZAMBIE

Die tweede jaarlikse Agritech-skou het gedurende April op die perseel van
GART Farm, sowat 50 km buite Lusaka, Zambié plaasgevind. Die skou
het goed gegroei vanaf 2015 se 11 500 besoekers na ‘n geraamde 15 000
besoekers in 2016 - dit ten spyte van ‘n verlammende droogte wat landbou vir
groot dele van 2015 en die eerste helfte van 2016 erg nadelig beinvioed het.
Boere was positief en het baie belangstelling getoon in die nuwe produkte, en
veral in kostebesparende tegnologie. Produkte wat veral aandag getrek het
was die Amazone-reeks presisiestrooiers en die UF-, UG- en UX-spuite. Die
Amazone Catros+ (stoppelbewerking- en saadbedvoorbereidingsimplement)
het ook tydens die daaglikse demonstrasies uitstekend vertoon. Tradisionele
Falcon-implemente soos die wentelsnyers, Hooimaker® en Uniloaders het
ook groot belangstelling gewek.

Falcon is verteenwoordig deur Saro Agro, BHBW en Afgri Corp. Die Falcon-
reeks produkte word deur al drie ondernemings versprei, terwyl Afgri Corp
die eksklusiewe verspreider van die Amazone-reeks in Zambié is.

Riél Deysel

tegnologie aan boere bied is iets waaroor ‘n mens
baie opgewonde kan raak — stel jou voor ‘n strooier
wat seksiebeheer kan doen, met tot 128 seksies.

Produkondersteuning is vir Falcon en sy handelaars
van kardinale belang en daarom het daar hierdie
jaar van 6 tot 10 Junie weer tegniese opleiding in
Bremen, Duitsland plaasgevind. Die groep van ses
het bestaan uit PJ Erasmus (Afgri Corp, Zambié),
Louis Roos (Afgri), Anton Bester (SSK), Danie van
der Westhuizen (Senwes), Hennie van Romburgh
(Falcon) en Riél Deysel (Falcon). Ons het Sondag
in Bremen aangekom en Maandag tot Vrydag
opleiding van die Amazone-produk spesialiste
ontvang. Onderwerpe wat behandel is, sluit in:

Dit was gefokuste opleiding en eie tyd was daar
maar bitter min van. Twee dinge waarmee die Suid-
Afrikaners ‘n bietjie gesukkel het, was die feit dat die
son in Duitsland daardie tyd van die jaar eers ongeveer
22h30 ondergaan en die hoeveelheid hoender en vark
wat die Duitsers kan eet! Ons het so nou en dan ‘n
bietjie verlang na rooivleis en ‘n vuurtjie.

As daar teruggekyk word na die opleiding, is almal dit
eens: dit is werklikwaar ‘n voorreg om deel te hé aan
hierdie tegnologie en produkreeks van Amazone wat

Amat.ron 8, ISOBUS, - spuite, ZA-TS-str90|ers, deur Falcon se handelsnetwerk aan die boere van
spesiale gereedskap en grondbewerking. Dit was Suider-Afrika gebied word

veral die ISOBUS-opleiding wat uiters interessant '

was. Die moontlikhede en besparings wat hierdie Riél Deysel

Die UX 4200 Amazone-spuit, met ‘n 30 m-balk, is ook
gedemonstreer. Hierdie spuit beskik oor ‘n spuittenk van 4 200 /
en is ook toegerus met ‘n varswatertenk van 550 /. Boere was

VAL BOEREDAG 2016

Falcon het by die Val Boeredag, wat vanjaar in Julie gehou is en
jaarliks al hoe beter ondersteuning van al hoe meer boere ontvang,
die Amazone ZA-TS-kunsmisstrooier en UX-spuit gedemonstreer.

Hierdie strooier beskik oor ‘n kunsmisbak van 4 200 ¢, en het
‘n strooiwydte van 18-54 m en seksiebeheer van 64 seksies.
Die boere moes maar bondstaan toe die strooier wegtrek
en kunsmis begin strooi, aangesien die strooiwydte op 36 m
gestel en ‘n toediening van 500 kg/ha gestel was. Die strooier
werk op ‘n ISOBUS-platform.

veral beindruk met die balk van die spuit en daar was ‘n klomp
vrae oor hoe Amazone dit regkry dat die balk so stabiel is.

Val Boeredag was werklik vir Falcon ‘n groot aanwins in ‘n
moeilike droogte jaar. Vir my as verteenwoordiger van Falcon
was dit werklik ‘n voorreg om saam met die John Deere-span van
Afgri te demonstreer. Dit was ook baie lekker om ons boere so
positief te sien oor die komende jaar en wat die jaar gaan inhou.

Wessel Vosloo

Félcon demonstreer die ZA-TS 4 200 kunsmisstrooier en die. UX-spuit van Amazone




PERSONEEL NUUS

Welkom aan ons nuwe personeel. Ons sien uit
daarna om ‘n lang pad saam met mekaar te stap.

Van links: Thembelani Sithole (Ketelmaker), Nontobeko Mshengu (Ketelmaker), Mzwandile Ndwadwe
(Draaier), Lungani Zungu (Ketelmaker) en Jabulani Buthulezi (Ketelmaker).

Van links: Louise Grobbelaar (Ontvangsdame),
Darrin Singh (Junior Meganiese Tekenaar) en
Anna du Plessis (Bemarkingskodrdineerder).

As deel van Falcon se program om fabriekspersoneel se vaardighede voortdurend te verbeter, ondergaan vyf
ingeskrewe leerlingketelmakers en -draaiers tans opleiding by die Shukela-opleidingsentrum.

NAMPO 2016

Graan SA se NAMPO Oesdag is weereens in
Mei vanjaar gehou. Die skou skyn om elke jaar
groter te word, en dit bied ons waarlk ‘n unieke
geleentheid om ons aansienlike verskeidenheid
produkte aan die Suid-Afrikaanse boeregemeenskap

hoogtepunte by ons standplaas het ons interaktiewe
implementdemonstrasies en die bekendstelling
van ons nuwe Falcon-vleélsnyers en F60/300T-
wentelsnyer ingesluit. NAMPO is altyd ‘n baie
spesiale geleentheid vir ons om met ons “Falcon-

ander vriende en kollegas in ons bedryf insluit. Met
die skou wat nou meer as 80 000 besoekers oor die
vier dae trek, kry ons die kans om ons produkreeks
aan ‘n werklik groot en nuwe gehoor te wys.

ten toon te stel en te demonstreer. Enkele

GOD'S LITTLE LAMBS

Falcon Equipment ondersteun al ‘n geruime tyd lank hierdie plaaslike niewinsmakende
kleuterskool in Howick en het die skool onlangs op eie onkoste omhein. Ons
besturende direkteur, Steve, en ander Falcon-personeel borg nou ‘n kind by die skool
en volgens die God’s Little Lambs-span veroorsaak dit n uitkringeffek. Ons weet
almal hoe rimpels ontstaan wanneer ‘n klip in ‘n dammetjie gegooi word. Die span het
gesien hoe klein (of groot) goeie dade uitkring, met ander seéninge wat na hulle toe
kom as gevolg van die eerste klip wat in die water gegooi word. Ons hoop dat Falcon,
wat deur die borg van kinders by die skool, ‘n rimpel in die Falcon-gemeenskap
(personeel, verskaffers, klante en ander) sal begin sodat meer kinders by die skool
voordeel sal trek. Die uitkringeffek herinner ons natuurlik almal om die leiding met
goedhartigheid en ‘n goeie voorbeeld te neem.

Belé asseblief in die “klein lammertjies” se toekoms deur hulle maandelikse skoolgelde
te ondersteun. Kontak ons gerus vir meer inligting oor God'’s Little Lambs, of die skool
regstreeks by 033 330 339%4.

familie” te verkeer, wat ou en nuwe klante asook baie

Mother Teresa

